ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 20-Ի ԹԻՎ 1499-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ 

	1.
	Անհրաժեշտությունը

	
	Որոշման նախագծի ընդունումը պայմանավորված է ՀՀ ՊՆ համակարգի զոհված (մահացած) և հաշմանդամ դարձած նախկին զինծառայողների  ընտանիքների բնակարանային խնդիրների լուծման նպատակով պետական աջակցությամբ իրականացավող բնակապահովման ծրագրի շարունակական իրականացման համար: 

	2.
	Ընթացիկ իրավիճակը և խնդիրները

	
	«Զոհված (մահացած) առաջին, երկրորդ և երրորդ կարգի հաշմանդամ դարձած զինծառայողների բնակարանային պայմանների բարելավման կարիք ունեցող ընտանիքներին բնակարանային ապահովում» ծրագիրն (այսուհետ՝ ծրագիր) իրականացվում է 2003թ.-ից:
2003-2018 թվականների ժամանակահատվածում անհատույց պետական ֆինանսական աջակցություն է տրամադրվել 2724 ընտանիքի` ընդամենը 18.715.400.000 դրամ գումարի չափով: Եվս 46 ընտանիք բնակարանով ապահովվել են ՀՀ կառավարության որոշումներով` այլ միջոցների հաշվին:
2019թ. նոյեմբերի 18-ի դրությամբ տեղական ինքնակառավարման մարմինների կողմից սահմանված կարգով բնակարանային պայմանների կարիքավոր ճանաչված և ՀՀ պաշտպանության նախարարություն ներկայացված ցուցակների հիման վրա բնակհաշվառման հերթացուցակներում ընդգրկված են թվով 1419 զոհված (մահացած) զինծառայողների և զինվորական որևէ պատճառական կապով հաշմանդամ դարձած նախկին զինծառայողների ընտանիքներ: Հաշվառվածներից 255-ը զոհված (մահացած) զինծառայողների ընտանիքներ են, ինչպես նաև 1164 զինվորական հաշմանդամ հանդիսացող շահառուներ:

	3.
	Տվյալ բնագավառում իրականացվող քաղաքականությունը

	
	     ՀՀ ՊՆ համակարգի զոհված (մահացած) զինծառայողների և զինվորական որևէ պատճառական կապով հաշմանդամ դարձած նախկին զինծառայողների բնակարանի կարիքավոր ընտանիքների բնակարանային խնդիրների լուծում:

	4.
	Կարգավորման նպատակը և բնույթը.

	
	    ՀՀ ՊՆ համակարգի զոհված (մահացած) կամ հաշմանդամ դարձած զինծառայողների բնակարանային պայմանների բարելավման կարիքավոր ընտանիքների բնակարանային խնդիրների լուծման նպատակով ՀՀ կառավարության 2018թ. դեկտեմբերի 20-ի N 1499-Ն որոշմամբ ՀՀ պաշտպանության նախարարության անվամբ բացված արտաբյուջետային ավանդային հաշվին փոխանցվել է 424.805,0 հազ.դրամ` մինչև 2019թ. դեկտեմբերի 1-ը գործողության ժամկետով` շահառուների վճարահաշվարկային սպասարկումը կատարելու համար:
[bookmark: _GoBack]      Այսօրվա դրությամբ թվով 63 շահառուի տրամադրվել է բնակարանի գնման վկայագիր 310 878,0 հազ.դրամի չափով: Մնացած գումարի շրջանակներում բնակարանի գնման վկայագրերը կտրամադրվի մինչև բյուջետային տարվա ավարտը:  Բնակարանի գնման վկայագրերի ժամկետը սահմանված է 6 ամիս, իսկ որոշմամբ ավանդային հաշվի գործողության ժամկետը սահմանված է մինչև ս.թ. դեկտեմբերի 1-ը: 

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ պաշտպանության նախարարության կողմից:

	6.
	Ակնկալվող արդյունքը

	
	   Որոշման նախագծի ընդունմամբ ակնկալվում է ապահովել ծրագրի շարունակական իրականացումն, ինչպես նաև շահառուների բնակարանային խնդիրների լուծման նկատմամբ 2019թ. ձևավորված պետական պարտավորությունների կատարումը մինչև 2020թ. դեկտեմբերի 1-ը ընկած ժամանակահատվածում:

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 20-Ի ԹԻՎ 1499-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ


«Հայաստանի Հանրապետության 2019 թվականի պետական բյուջեով  նախատեսված հատկացումների հաշվին  ՀՀ ՊՆ համակարգի  զոհված (մահացած) առաջին, երկրորդ և երրորդ կարգի հաշմանդամ զինծառայողների ընտանիքների բնակարանային ապահովման պետական աջակցության միջոցառումները հաստատելու մասին» ՀՀ կառավարության որոշման նախագիծն ընդունվելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների ավելացումներ չեն առաջանում:  





ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 20-Ի ԹԻՎ 1499-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ » ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ


	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	«Հայաստանի Հանրապետության 2018 թվականի պետական բյուջեով  նախատեսված հատկացումների հաշվին «զոհված (մահացած) և առաջին, երկրորդ և երրորդ կարգի հաշմանդամ զինծառայողների ընտանիքներին բնակարանով ապահովում և բնակարանային պայմանների բարելավում»  ծրագրով ձևավորված պատավորությունների կատարումն ապահովելու մասին» ՀՀ կառավարության որոշման նախագծի ընդունման առնչությամբ այլ իրավական ակտերում փոփոխությունների և/կամ լրացումների անհրաժեշտություն չի առաջանում: 

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	Որոշման նախագծով կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել:



